2017. 8. 6. Pagsamba sa Linggo ng Umaga

Titulo: “Pananampalataya”
Talata: <Sa Mga Hebreo 11:3>

“Sa pananampalataya ay nauunawaan natin na ang mga sanlibutan ay nilikha sa pamamagitan ng salita ng Diyos, anupa’t ang mga bagay na nakikita ay nagmula sa mga bagay na hindi nakikita.”
<Panimula> Mahal kong mga kapatid kay Cristo, mga miyebro ng mahigit 11,000 sangay na iglesya sa Korea at sa buong mundo. Mga miyembro ng lokal na santuwaryo, mga dumadalo ng pagsamba sa internet sa buong mundo, mga manonood ng GCN, at mga bata (na dumadalo sa paaralang pang-Linggo),

Alam ba ninyo kung anong araw bukas?
Ito ay araw kung saan tatanggapin ninyo ang mga minimithi ng puso ninyo. Ito ay araw na pagagalingin at babaguhin kayo. Ito ay araw para makita ang kaluwalhatian ng Diyos. Oo, ito ay unang araw ng Retreat sa Tag-init ng Manmin!
Kung totoong naniniwala kayo na tatanggap kayo ng mga biyaya, dapat pinaghandaan ninyo ang retreat.
Kung mabuti ang paghahanda ninyo, madadama ng puso ninyo na ibibigay sa inyo ng Diyos ang kasagutan.

Kung hindi ninyo tiyak, hinihikayat ko kayong makinig sa mensaheng ito. 
Para matapos ninyo ang paghahanda, para kayong lahat ay tumanggap ng kasagutan.

Kulang na ang 24 oras bago magsimula ang retreat, pero makakaya pa ninyong punuin ang sukat ng katarungan para makatanggap ng kasagutan, depende ito sa ugali at sipag ninyo.

Ang pinagmumulan ng ugali at sipag ninyo ay ang pananampalataya ninyo.
Gaya ng binasa nating talata ngayong araw na ito, pwede ninyong ipakita ang pananampalataya ninyo sa tunay na paniniwala ninyo sa Diyos na Manlilikha na Siya ang lumikha ng langit at lupa.

Sinasabi ng Juan 11:40, “Sinabi sa kanya ni Jesus, ‘Hindi ba sinabi Ko sa iyo, na kung ikaw ay sasampalataya, makikita mo ang kaluwalhatian ng Diyos?’” Sinabi makikita at mararanasan ninyo ang dakilang kaluwalhatian ng Diyos sa retreat.

Ang retreat na ito ay isang malaking handaan na ibinibigay sa inyo ng Diyos Ama.

Idinadalangin ko sa pangalan ng Panginoon na tanggapin nawa ninyo ang biyaya sa araw ng pista ng may pananampalataya.

<Pinakamahalaga> Mahal kong mga kapatid kay Cristo, batid na ninyo na sa pamamagitan ng pananampalataya, pwede ninyong tanggapin ang banal na pagpapagaling, mga sagot sa inyong mga panalangin, at mga biyaya.

Natutuhan ninyo ang Salita ng Diyos habang nagsusulong kayo ng buhay ninyo sa pananampalataya, nakarinig na rin kayo ng napakaraming patotoo.

Sa mensaheng ito, magbalik-aral tayo tungkol sa mga tuntunin kung paano tatanggap ng mga kasagutan. Babalikan natin ang mga patotoo ng mga taong tumanggap ng kasagutan sa nakaraang retreat.

Umaasa ako na ang mensaheng ito at ang mga patotoo ay tutulong sa paglago ng pananampalataya at buhay ninyo.

Una sa lahat, para tanggapin ninyo ang kasagutan sa pamamagitan ng pananampalataya, dapat maging matatag kayo sa paniniwalang totoong sumasagot ang Diyos sa mga panalangin.

Sa Marcos 11:24, sinabi ni Jesus, “Kaya nga sinasabi Ko sa inyo, ang lahat ng bagay na iyong idalangin at hingin, paniwalaan ninyong tinanggap na ninyo at iyon ay mapapasainyo.”
Dapat nating paniwalaan na ibinigay na ng Diyos Ama kung ano ang hiningi natin sa Kanya.

Kung nag-aalinlangan tayo na tatanggap tayo ng kasagutan, o kung sa kalagitnaan ay nawala ang pagtitiwala natin, hindi natin tatanggapin ang kasagutan.

Sinasabi ng Santiago 1:6-8, “Ngunit humingi siyang may pananampalataya na walang pag-aalinlangan, sapagkat ang nag-aalinlangan ay katulad ng alon sa dagat na hinihipan at ipinapadpad ng hangin. Sapagkat ang taong iyon ay di dapat mag-akala na siya’y tatanggap ng anumang bagay mula sa Panginoon. Siya ay isang taong nagdadalawang isip, di-matatag sa lahat ng kanyang mga lakad.”
Kapag pinagsisikapan nating tumanggap ng kasagutan sa ating mga dalangin, bibigyan tayo ng kaaway na diyablo ng makalaman na isipan o saloobin para magduda tayo, magiging balakid ito para tanggapin natin ang kasagutan.

Sa mga pagkakataong tulad nito, dapat maging matatag ang pananampalataya natin.

Mayroon ba ditong nagsasabing, “Pastol, gusto kong maging matatag ang pananampalataya ko, pero napakaliit nito?”
Pero may pagkakataon pa rin ang mga katulad nito. 
Dapat siyang umasa sa kapangyarihan ng pastol.

Halimbawa, gumaling mula sa maraming karamdaman si Namsoon Park, kasama dito ang katarata. 
Nanalangin siya, “Diyos ko, pagalingin Mo po ang mga mata ko sa pangalan ng punong pastor!” 

Pumunta siya sa retreat na may pusong nagagalak, tinanggap niya ang panalangin para sa mga maysakit sa unang araw.

Ano sa palagay ninyo ang nangyari? Hindi niya makitang mabuti ang mga hugis kahit pagkatapos ng panalangin.

Pero sinabi ko, “Kahit parang hindi pa kayo magaling ngayon, may mga gagaling sa inyo habang natutulog ngayong gabi o kaya, bukas ng umaga. Gagaling kayo, huwag kayong mag-aalala.” At naniwala lang siya sa sinabi ko. 

Paggising niya kinabukasan, malinaw na ang paningin niya, gumaling din ang diabetes at altapresyon niya.

Gumaling siya at niluwalhati niya ang Diyos dahil nagtiwala siya sa pastol at sa mga sinabi nito.

Gumaling ang bulag na mata ni Sang-young Park, ganito rin ang sinabi niya.

Bulag ang kaliwang mata niya dahil sa komplikasyon ng operasyon sa utak, 28 taon na siyang bulag.

Unang beses ng pagdalo niya sa retreat noong nakaraang taon, hindi siya umaasa na gagaling siya. Pero nang banggitin ko sa kanya ang paparating na retreat, nagtiwala siya. 
Pagkatapos ng mensahe sa unang araw, tinanggap niya ang panalangin, bumukas ang mga mata niya. May nakita siyang liwanag na nagmumula sa isang madilim na lugar, pagkatapos, nakakita siya ng mga hugis ng mga bagay.

Sa paglalahad niya ng kanyang patotoo, sinabi niya:

“Kapag naglalabas ang gobyerno ng bagong sukatan ng kapansanan, hindi na nila sinusuring muli ang mga mata dahil sa palagay nila, imposibleng bumalik ang malinaw na paningin. Pero hindi ito imposible. Nakakita akong muli dahil sa panalangin ng punong pastor! Walang imposible!” 
Mga kapatid, napakalaki ng pananampalataya niya!

Halimbawa, kahit may mga napinsala bago maganap ang retreat, may mga ilang mananampalataya na hindi sumuko sa paglahok sa mga kumpetisyon.

Nagtiwala lang sila na gagaling sila dahil sa panalangin ng punong pastor sa unang gabi. 
Napinsala ang buto sa kaliwang balikat ni Haeyon Bhang, lumaban siya sa takbuhan noong nakaraang taon. Sinabi ng doktor na imposibleng makatakbo siya sa taong ito.

Pero, natiyak niya sa puso niya na gagaling siya. Sinabi niya sa mga kaibigan niya na gagaling siya sa unang gabi pa lang, kaya makakatakbo siya sa kumpetisyon kinabukasan.

Gaya ng sinabi niya, gumaling siya sa unang gabi at kinabukasan tumakbo siya, walang naging problema.

Ang litid sa bukong-bukong ni Punong Diakonesa Sooyoung ay nabanat habang nag-eensayo, sinabi sa kanya ng doktor na tatlong linggo ang paghilom nito.

Nagdesisyon siya na tanggapin ang biyaya. Masayang-masaya siya dahil gagaling siya, sinabi niya sa mga miyembro ng maliit na grupo niya na tatakbo siya kinabukasan.

Dahil nagtiwala siya, nawala ang pananakit pagkatapos niyang idalangin, nakatakbo na siya. Gumaling din ang mga binti niya.

Mga kapatid, si Diakonesa Sun Lee ay gumaling mula sa hemiplegia, epekto ito ng stroke. Sinabi niya:

“Nagtiwala ako na ganap akong gagaling dahil iniingatan tayo ng pastol, idinadalangin niya tayo, hanggang maubos ang lakas niya.”
Umaasa ako na lahat kayo ay naniniwala na 99% ng katarungan ay pinuno na ng pastol, at naniniwala kayo na nais ng pastol na tanggapin ninyo ang paggaling at pagsagot ng mga kahilingan ninyo ng mas maalab kaysa dati. 
Idinadalangin ko sa pangalan ng Panginoon na tatanggap kayo ng kasagutan dahil sa matatag na pananampalataya at ibibigay ninyo ang kaluwalhatian sa Diyos.

Mahal kong mga kapatid kay Cristo,

Pangalawa, para tanggapin ang mga kasagutan ng may pananampalataya, dapat ninyong ipakita na nananampalataya kayo.

Ibig sabihin, dapat palaguin ninyo ang inyong pananampalataya para tumanggap ng kasagutan.

Para mangyari ito, iwaksi ninyo ang mga kasalanan ninyo at bigyan ninyo ng lugod ang Diyos. 

Kung totoong naniniwala kayo na tinanggap na ninyo ang kasagutan, ipapakita ninyo na nananampalataya kayo sa pamamagitan ng mga binanggit na paraan kanina.

May mga magsasabi sa inyo, “Alam ko na malaki ang kapangyarihan ng pastol, pero hindi ako nakatitiyak kung tatanggap ako ng kasagutan.”
Bakit kaya ganito? Baka may kasalanan kayong itinatago o kaya, wala kayong mga gawa para maipakita ang pananampalataya ninyong makapagbibigay ng lugod sa Diyos.

Sinasabi ng Isaias 59:2, “Ngunit pinaghihiwalay ng inyong mga kasamaan kayo at ang inyong Diyos, at ang inyong mga kasalanan ay siyang nagkubli ng Kanyang mukha sa inyo, anupa’t Siya’y hindi nakikinig.”
Sinasabi ng Mga Awit 66:18, “Kung iningatan ko ang kasamaan sa aking puso, ang Panginoon ay hindi makikinig,”
At may matututuhan tayo mula sa Exodo 15:26 na ang mga karamdaman ay dahil sa sumpa na dala ng mga kasalanan.

Kaya para tanggapin ang mga kasagutan, dapat muna ninyong buwagin ang pader ng kasalanan sa pagitan ninyo ng Diyos.

Paano kayo magkakaroon ng pananampalataya na tatanggap kayo ng mga kasagutan kung gusto pa rin ninyong magkasala at makipagkasundo sa mundo kaya lumalayo kayo sa Diyos?

Kung naririnig ninyo ang mga patotoo ng mga gumaling sa retreat noong nakaraang taon, nais din ang mga kabataan na tumanggap ng mga kasagutan.

Si Gyuchan Yeon ay 16 years old, gumaling siya mula sa paralytic strabismus, gusto niyang pagalingin siya ng Diyos, dahil dito, nagdesisyon siya na layuan ang kamunduhan.

